
Rezime/Abstract

Globalizacija kao neminovan proces postavlja ljude pred nove izazove i izlaže novim rizicima. Promjene koje se u svijetu
dešavaju se vezuju za ubrzan razvoja informacionih i transportnih tehnologija, sve veće liberalizacije svjetskog tržišta roba
i kapitala, te većim mogućnostima za trgovinu i investiranje. Shodno tim promjenama, preduzeća su jednostavno prisljena
da kontinuirano traže i prelaze na nove načine i instrumente pomoću kojih će razvijati svoje konkurentske prednosti. Time
omogućuju svoj opstanak na tržištu ili jednostavno jačanje svoje trenutačne pozicije. U nastojanju da ostvare te ciljeve
preduzeća pokušavaju, s jedne strane, smanjiti svoje troškove poslovanja, a s druge strane povećati poslovnu efikasnost.
Ovaj rad upravo razmatra jedan od instrumenta pomoću kojeg preduzeća mogu ostvariti taj cilj, a to je outsourcing.
Konkretno se u radu istražuje računovodstveno-finansijski aspekt odlučivanja o outosurcing-u. Danas se često može
susresti s pojmom outsourcing, ali ipak mnogi još nisu upoznati s njegovim značenjem i svrhom. Kao pojam je vještačka
tvorevina i zapravo je skraćenica izraza „Outside resource using", što u prevodu znači upotreba vanjskih resursa, te
predstavlja proces isključivanja svih aktivnosti i poslova iz preduzeća koji nisu od strateškog značenja (tzv. non-core
aktivnosti), što znači da se određeni broj aktivnosti prepušta onima koji će ih obaviti brže, bolje i jeftinije, dok se svi
raspoloživi resursi preduzeća usmjeravaju na osnovnu djelatnost. Sam rad je koncipiran tako da prvo prikazuje prethodna
istraživanja i teorijska uporišta na temu outsourcing-a i korištenje relevantnih računovodstvenih i finansijskih informacija
pri donošenju odluka u preduzeću. Nakon toga se uz pomoć tehnika ispitivanja analizirala zastupljenost i primjena
outsourcinga u bosanskohercegovačkim preduzećima, a na praktičnom primjeru dva preduzeća iz Bosne i Hercegovine se
analizirala primjena ili mogućnost primjene outsourcing-a zahvaljujući dobivenim relevantnim informacijama.

